
TOLOSA

SASKIBALOIA »

Bigarren porrota
Tolosa Aralarrentzat

76 eta 57 galdu zuten E. Leclerc Vitoria taldearen aurka;
hiru jokalariren bajak izan zituzten igandeko partidan

ERREDAKZIOA

Pasa den asteko itxura hobetu
zuen arren, beste porrot bat ja-
san zuen Tolosa Aralarrek,
oraingoan multzoko lider eta
lehen postuan amaitzeko fabo-
ritoetakoa den E. Leclerc Vito-
ria taldearen aurrean. Hain zu-
zen ere, 76-57ko markagailua-
rekin amaitu zuten partida.
«Zalantza askorekiny bidaia-
tu zuten tolosarrek Gasteiz al-
dera; batetik, pasa den astean
etxean emandako «itxura kax-
karra» hobetu beharra zegoen,
eta bestetik, aurkaria lider pos-
tuan zegoen eta une honetan
tolosarrek «ez dute aukera
gehiegirik» maila honetako tal-
de baten aurrean. Honi, Kike
eta Goar-en bajak gehitu behar
zaizkie, taldea hankamotz

utziz. Hauekin batera, azken
unean, Delek ere kale egin
zuen, gainera.

Hori zen egoera partida hasi
aurretik. Lehen laurdenean, al-
deak mantentzea lortu zuten
tolosarrek. Hala ere, partidako
40 minutuetan atzetik joatea
tokatu zitzaien. Etxekoak eroso
zebiltzan eta bost puntuko
errenta lortu zuten laurdena-
ren amaieran (21-16). Lehen
laurden honetan egindako es-
fortzua ordaindu zuten kanpo-
tarrek bigarren laurdenean eta
gasteiztarrek atsedenaldirako
nahiko erabakita utzi zuten
norgehiagoka, 17 puntuko
errenta zabala lortuz (43-26).

Atsedenalditik bueltan, «hil
ala biziy irten ziren urdinak. Al-
deak jaistea lortu zuten baina
hau ikusirik, etxekoak hiruko

jaurtiketak sartuz hasi ziren
eta hauek hirunaka eta tolosa-
rrek binaka, berriro ere tartea
handiagotu zen. Gutxienez az-
ken laurdena irabaztea lortu
zuten (15-17), baina partida
amaierako aldea nahiko esan-
guratsua izan zen (76-57).

Hurrengo partida

Datorren larunbatean, Usabal
kiroldegian jokatuko dute
16:00etan, UPV Alava talde
gasteiztarraren aurrean. Parti-
da honen atsedenaldian, zoz-
ketek jarraituko dute. Oraingo-
an, bi botila eta hestebete ba-
tez osatutako saskia zozkatuko
dute abonatu guztien artean.
Oraindik abonu txartelik erosi
ez dutenak garaiz daude se-
nior taldeko edozeini erosteko.

FUTBOLA »

Merezi ez zuen porrota Tolosak
Laudioren aurka, Berazubiko zelaian

0-3 irabazi zuen Laudiok, Tolosak irabazteko aukera izan arren

ERREDAKZIOA

Etxean jokatu zuen herenegun
partida Tolosak Laudioren aur-
ka, eta punturik eskuratu gabe
bukatu zuen, bisitariek 0-3 ga-
raitu baitzituzten tolosarrak.
Maila ona erakutsi zuen To-
losak, eta izan zituen aukerak,
baina ez zuten asmatzen jakin
azken unean. Lehenengo za-
tian Tolosako Balerdik, Oruek
eta Urtzik izan zituzten aukera
garbiak porteriaren aurrean.

Bigarrenean ere Tolosa gehia-
go izan zen, baina golak sartze-
rakoan kale egin zuen. Laudio-
tik, Elejalde gol batekin eta
Urko birekin izan ziren taldeari
garaipena eman ziotenak.

Gainerako taldeak

Beste taldeei dagokionez,
3.mailako neskek 4-0 irabazi
zuten Urnietaren aurka; Jube-
nilen Ohorezko mailan, Arizna-
barrak 1-0 irabazi zion Tolosa-

ri; Regional 1.mailan, Behobia-
ri 0-1 irabazi zion Tolosak; Ju-
benilen Ohorezko mailan, Tolo-
sak 0-3 galdu zuen Hondarri-
biren aurrean; Kadeteen
Ohorezko mailan, Elgoibarrek
eta Tolosak 2-2 amaitu zuten;
Kadeteen 1. mailan, Tolosak
13-1 egin zuen Euskaldunaren
aurka; Infantilen Ohorezko
mailan, Tolosak 0-5 galdu
zuen Antiguokoren aurka, eta
Infantil Txikien 1.mailan, Her-
nani 0-7 garaitu zuen Tolosak.

ARETO FUTBOLA »

Liderraren aurka
garaipena Laskorainek

lturriondori 3-4 irabazi zioten horitxoek;
Bigarren taldeak berdinketa erdietsi zuen

ERREDAKZIOA

Laskorain areto futbol taldeak
«lan borobila bezain dizdira-
tsuay egin zuen larunbatean
Iturriondo lider indarberri-
tuaren aurka. Bilboko Txurdi-
naga kiroldegian izan zen nor-
gehiagoka orainarteko jardu-
naldi guztiak garaipen bana-
rekin amaitu dituen taldearen
aurka, eta emaitza 3-4koa izan
zen horitxoen alde.

Larunbateko hitzorduan
Alonso entrenatzaileak huts
egin zuen. Bere ordez, Egiza-
balek zuzendu zituen pasa
den asteko entrenamendu
saioak, baina honen azken or-
duko bajak, Amatriain jokala-
rilesionatua eta Javi delega-
tuaren eskuetan utzi zuen
taldearen gidaritza. Mila gora-
behera eta zalantza izn zituz-
ten, beraz, lehen sailkatuaren
aurka indarrak neurtu aurre-
tik.

Hasiera ez zen batere xamu-
rra gertatu tolosarrentzat, bi-
garren minuturako bizkaita-
rren estrategiako jokaldi ba-
ten ondorioz, Domentxeren
atean sartu baitzuten baloia,
1-Oekoa ezarriaz elektroniko-
an. Norgehiagoka maldan
gora jarri zitzaien tolosarrei,
baina erasoan jarraitu zuten,
gogotsu; Barriolaren «arra-
postuaky oreka ekarri zuen
markagailura, eta Yustosek
eta Saldiasek ere berdin egin
zuten eta gol bana sartu zuten
arerioaren atean lehen zatia-
ren amaieraren aurretik. Alda-
geletarako bidean beraz, 1-3
zen, Ikastolakoen aldeko ba-
lantza.

Bigarren erdian, Otxoak al-
dea areagotu zuen kontraera-
so bati bukaera aparta ema-
naz; baina 1-4ko emaitza
erosoa zirudien arren, tolosa-
rrek espero ez zutena gertatu

zen segidan. Tolosarren inten-
tsitatearen beherakada na-
barmen batek bilbotarren 2
gol baimendu zituen eta 12
minutu luze ziren oraindik jo-
katu beharrekoak. Arribilaga
atezainak «gorriaky ikusi zi-
tuen denbora tarte horretan,
zutoinek batzuetan eta bere
«gelditu ikusgarriek» bestee-
tan taldearen salbatzaile mo-
duan jokatu baitzuten.

Azkenean, 3-4 izan zen mar-
kagailua partidaren amaie-
ran; hiru puntu ekarri zituen
etxera Laskorainek, eta horiei
esker, sailkaparen ohorezko
postuetan beste astebetez
mantentzea ere ahalbidetu
dute.

Ondorengoak zian ziren la-
runbatean Bilbon lehiatu zi-
ren jokalariak: Amatriain eta
Javi delegatua, Domentxe, Za-
bala, Telletxea, Saldias, Gil,
Arribilaga, Barriola, Otxoa, Te-
lleria eta Yustos.

Bigarren taldeak berdindu

Bigarren taldeari dagokionez,
gazteek 4-4 berdinketarekin
amaitu zuten norgehiagoka,
pixkanaka aurtengo maila be-
rriaritamaina hartzen doazela
erakutsiz.

ITURRIONDO » 3
LASKORAIN » 4

Golak. 1-0: lturriondok sartu
zuen 1. zatiko 2. minutuan;
1-1: Laskoraingo Barriolak
sartu zuen 1. zatian; 1-2:
Yustosek jarri zituen horitxoak
aurretik; 1-3: Laskoraingo
Saldiasek aldea areagotu
zuen 1. zatian; 1-4: Otxoak,
Laskorainentzat, 2. zatian;
2-4 eta 3-4 Iturriondok 2.
zatiaren erdialdean.

hilberria »

Consuelo Leunda Alberdi
ANDREA
(Jose Cruz Otaegiren alarguna)

ltzaldu bai zaizkio
lurrean begiak,
argi egin bezaio
betiko argiak.

Gazteluko Udalaren izenean

GAZTELUN, 2007ko urriaren 30ean

HILBERRIAK
URTEURRENAK

JAIAK »

Txirrindulari ugarik hartu zuten parte Abraham Olano pefiak antolatutako itzulian. wiza

Giro apartaizan da

aurtengoan ere

Olarraingo jaietan

Mus txapelketa, ume jolasak eta Mendiko Bizikleta Trabesia
izan dira, besteak beste, asteburuan, Tolosako auzoan

ERREDAKZIOA

Iragan asteburuan ospatu
zituzten Olarrain auzoko jaiak,
auzotarren arteko «giro ezin
hobeany eta eguraldia lagun
zutela. Ostiraleko mus txapel-
keta eta larunbateko auzokide-
en arteko afariaren ostean,
igandean bildu ziren ekimen
gehienak.

Egunari hasiera emateko,
Abraham Olano pefiak anto-
latuta XIX. mendiko bizikleten
trabesiaizan zen. Parte hartzai-
le ugari animatu ziren itzulia
egitera. Goizean goiz, 08:30ak
alderako hurbildu ziren hauek
izena emateko. Adin guztietako
jendea lehiatu ahal izan zen
trabesi herrikoi honetan.
Hauek, Olarrain auzotik abiatu
eta Albiztur aldera igo ziren
ibilbidearekin jarraitzeko.
Dena den, itzulia berriro, Tolo-
sako auzoan amaitu zen. Auzo-
tarrek nabarmendutakoaren
arabera, «lagun giro parega-
bea» izan zen bertan. Irteerako
zinta-mozketa auzokide den
Euskaltel Euskadiko Josu Agi-
rre txirrindulariak egin zuen,
Abraham Olanoren laguntzaz.
Agirre, duela egun gutxi fitxatu
du profesionalen taldeak.

Eguerdian, kirol ekitaldiak
alde batera utzi, eta ume jola-

sak eta patata tortila lehiaketa
izan ziren. Hemen, beraien abi-
lezia erakutsi behar izan zuten
sukaldariek. Etxetik, tortillak
prest zituztela joan ziren elkar-
tera. Bien bitartean, txarangak
musika eta dantzarako aukera
eskaini zuen. Ondoren, triki-
tilariek eta bertsolariek ongi
animatutako bazkaria egin zu-
ten. Bertsotan, Bixente Gorosti-

di amezketarra eta Ekaitz Goi-
koetxea beasaindarra aritu zi-
ren. Hauspoa astinduz berriz,
Alora eta Maitane trikitilariak.
Gauean, oraindik etxerako bi-
dea hartu ezinik zebiltzanek
eta jaiekin amaitzeko gogorik
ez zutenek, afariarekin eman
zioten jarraipena festari. Hala,
agur esanaz datorren urtera
arte agurtu dituzte jaiak.

Josu Agirre zinta mozten, Abraham Olanok lagunduta. Hirza

‘EGUNKARIA AUZIA" »

14 urteko zigorra eskatu
dute Otamendirentzat

‘Egunkaria auzia'-ren baitan, ETAko kide
izatea leporatzen diote kazetari tolosarrari

ERREDAKZIOA

184 urteko espetxe zigorra eta
234.530.008 euroko isuna es-
katu du Dignidad y Justicia
herri akusazioak Egunkaria-
ko auzi ekonomikoan inputa-
tutakoentzat. Hain zuzen, ba-
koitzarentzat 26 urtetik 13
urtera bitarteko zigorrak. Ho-
rretaz gain, 5.481.835 euroko
zorraren arduradun zibil egi-
ten ditu, eta kopuru hori or-
dainarazteko eskatu.

Egunkaria-rekin lotuta bi
sumario daude Espainiako
Auzitegi Nazionalean. Ixteari
buruzkoa da bat, eta han Mar-
txelo Otamendi, Xabier Ale-
gria, Txema Auzmendi, Joan
MariTorrealdai, Ifiaki Uria, Pe-
llo Zubiria eta Xabier Oleaga
daude auzipetuta. Bestea irre-
gulartasun ekonomikoei bu-
ruzkoa da.

ETAKkide izatea leporatzen
diete sumario nagusikoei, eta
haientzat baino espetxe zigor
handiagoak eskatu dituzte
delitu ekonomikoak egozten
dizkietenentzat: 12 eta 14 ur-
teko zigorrak aurrenekoen-

tzat, eta 13tik 26ra bitartekoak
besteentzat. Martxelo Ota-
mendi tolosarrari dagokio-
nez, 14 urteko zigorra eskatu
dute berarentzat.

Auzi ekonomikoko zortzi la-
gunei hainbat urtetan zerga
erregistroko kontabilitatea
faltsutzea, diru laguntza publi-
koak jasotzeko bete beharre-
ko baldintzak faltsutzea eta
balio erantsiaren gaineko zer-
gairuzurra egitea leporatzen
die Dignidad y Justicia herri
akusazioak.

Instrukzioa amaitutakoan,
eraldatze autoa kaleratu zuen
Espainiako Auzitegi Naziona-
leko 6. Salako Juan del Olmo
epaileak, eta prozedura labur-
tua erabiltzea erabaki. Auziak
«terrorismoarekiny loturarik
ez duela argudiatuta, Euskal
Herriko auzitegi arruntetara
pasatzeko eskatu zuten de-
fentsak eta Fiskaltzak, baina
epaileak ez zuen onartu. Era-
baki horren kontra dei helegi-
tea jarri zuen defentsak, eta
Salak horri buruzko erabakia
hartu ez duen arren, prozedu-
rak aurrera jarraitzen du.

POLITIKA »

«Indar metaketa» behar
dela ondorioztatu dute

Nazio Eztabaidaguneak deituta ehun
lagun inguru bildu ziren Ekarpen Foroan

ERREDAKZIOA

Nazio Eztabaidaguneak dei-
tuta, Herritarren Ekarpen Fo-
roa egin zuten larunbatean,
Irufiako Golem zinemetan.
Bertan 100 lagun inguru bildu
ziren Nazio Eztabaidaguneak
gauzatutako printzipio oroko-
rren txostena eztabaidatzeko.
Hurrengo batzarra azaroaren
24an izango da, eta horra be-
gira dokumentua berrosatuko
dute.

Saio horretan, ekarpen eta
proposamenak egin zituzten
bertaratutakoek. Jarraian, ida-
tzizko 10 proposamen agertu
zituzten, hauek arlo praktikoa-
ri zegozkion eta ondorio na-
gusiak atera zituzten. Horien
artean jorratu zituzten: kurri-

kuluma, eskolen euskaldun-
tzea, zazpiak bat ekimena...

Larunbateko ekitaldian izan
zen Antton Izagirre, Mahaiko
Gipuzkoako ordezkaria. Bere
esanetan ateratako ondorio
nagusia izan zen, «Euskal He-
rriari ez zaiola nazio izaera ai-
tortzen. Ondorioz, horren in-
guruan erabaki zuten, «nazio
eraikuntzarako ezinbestekoa
dela indar metaketa egiteay.
Beste ekarpenetako bat izan
zen, Euskal Herria aldaketa
garaian dagoela eta horreta-
rako indar metaketa hori egin
behar dela. Bestalde, ondo-
rioztatu zuten, «nazio eraikun-
tzaren printzipioak onartzen
direla askotan esaten bada
erey, hauek praktikara erama-
teko garaia dela.

VILLABONA-AIZTONDO

VILLABONA-ZIZURKIL » GENERO INDARKERIA

Genero
indarkeriari
«aurre hartu»

Erredakzioa » Tolosaldeko Bil-
gune Feministak deituta eta Vi-
llabonako Udalaren babesare-
kin, 60 lagun inguru bildu ziren
atzo arratsaldean Villabona
eta Zizurkil lotzen dituen Zubi-
muxu zubi ondoan, azken aste-
ko gertaerak salatzeko. Ema-
kumearen aurkako indarke-
riari aurre hartu lelopean egin
zuten elkarretaratzea. Zizurki-
len gizonezko bat atxilotu zu-
ten sexu gehiegikeriak egitea
egotzita eta Villabonan beste
bat emaztea jotzea egotzita. . c.

VILLABONA » ENRIQUE ABRIL ERREBOTE TXAPELKETA

Kapito Harrik erraz
irabazi du finala

Uztaritzeko taldeak 13-3 irabazi zion Luzeaz Gazte taldeari

IMANOL GARCIA

Uztaritzeko Kapito Harrik eta
Donibane Lohitzuneko Luzeaz
Gazte taldeek ez zuten eman
espero zen ikuskizuna Enrique
Abril Errebote Txapelketan,
herenegun jokatutako finale-
an. Kapito Harrik erraz irabazi
zuen, 13-3. Jokalari titularrak
aritu ziren, Luzeaz Gazte talde-
an ez bezala. Donibane Lohi-
tzuneko bostekoan bi jokalari
titular falta ziren eta aurkariek
bipostu horietan ari ziren pilo-
tariei bidali zizkieten pilotak.
Tazkoan ere Kapito Harrik
irabazi zuen. Aurtengoan apar-
teko esfortzurik egin gabe era-
man du txapela. Bere aldetik
Villabonako Behar-Zana talde-
ak ez du jokatu nahi bezala txa-
pelketa. Izan ere, zenbait parti-
detan ohikoak diren jokalarien

Igandeko partiduaren une bat. xsier MiTxeLENA

falta somatu zuen eta ezin izan
zuen bere maila eman.
Errebotearekin lotuta, aben-
duaren lerako bigarren Erre-
bote Eguna antolatuko du Be-
har-Zanak, kirol horri nolabai-

teko bultzada emateko asmoz.
Besteak beste, Behar-Zana eta
Luzeaz Gazte taldeen arteko
partida izango da ekitaldietako
bat.Iaz ere bi taldeek jokatu
zuten elkarren aurka.

ADUNA » ANTZERKIA

Poltsikoko lehiaketako
irabazleen emanaldia

Kontrapunto eta Casual taldeak ariko dira bihar. nirza

ERREDAKZIOA

Asvinenean antzerkia ikuste-
ko aukera izango dute bihar
ikusleek. Formatu txikiko an-
tzerkia izango da, aurten lehe-
nengo aldiz egin den Poltsiko-
ko antzerki lehiaketan irabazi
zutenak ariko dira, Tolosako
Casual taldea eta Kontrapunto
taldea.

Tolosako Casual taldeak Ya
le llamaremos lana emango
du. Bertan hautaproba batean
gertatzen diren egoera ezber-
dinak islatuko dituzte. Kontra-
punto taldeak clown oinarria
duen Un perro escondido
obra taularatuko du. Bi lane-
tan umorea da protagonista.
Emanaldiaren hasiera 22:30-
ean izango da.

Alerta Cantabria

OSTIRALA

AZAROAK 2 20:30

ILLUNBE

ToLOSALDEKO ETA LEITZALDEKO HITZAK

Bruesa-GBC / Alerta Cantabria
saskibaloi taldeen arteko partidarako
lau sarrera pare zozketatuko ditu!

Parte hartzeko, deitu zenbaki honetara:

943 65 56 95 Deitu Asteazkenera arte (09:00-13:00)

ORENDAIN » KIROLA

3 minutuko aldearekin
Ormaetxea garaile

‘Urki’k 19 minutu eta 45 segundo behar izan zituen eta
Nikasio Garmendiak, berriz, 22 minutu eta 40 segundo

NEREA URBIZU

Giro onarekin batera, Oren-
daingo apustua egin ere egin
egin zen. Urki segalari eta aiz-
kolaria iritsi zen lehenik, 19 mi-
nutu eta 45 segundotan 5 kilo-
metro pasatxoak igoz. Nikasio
Garmendiak 22 minutu eta 40
segundo behar izan zituen hel-
mugaratzeko.

Garmendia «pozik» dago
egindako denborarekin, «gus-
turay geratu da, baina «ez zuen
kalkuloa ondo eginy, uste bai-
tzuten parekatuagoa egongo
zela. «Urkik oso denbora one-
an egin zuen, ikaragarri onean.
Neronek denbora hobeagoan
egin izan dut: Urkiaurreratu
zela eta zereginik ez nuela ikusi
nuenean lasaitu egin nintzeny.

Ondoren, bazkaria eta afaria
ere egin zuten Orendainen ber-
tan, «giro ederreany». Dantza,
bertsoak eta jatekoak, noski,
izan ziren. Ormaetxeak adiera-
zi bezala, «kostako da berriz
horrelako apustua egitea, eta
herrian halako giroa bizitzea.
Garmendiak, berriz: «Zortea
izan genuen eta apustu berri-
rik ez genuen eginy». Beraz, atzo
arte, behintzat, ez dute beste
apusturik egiteko asmorik.
Dena dela, Urkik esan bezala,
«denetarako dago jendeay.

Beraz, apustu berririk ez
dago, baina Garmendiak, adi-
bidez, helburu bat jarri dio
bere buruari, Quebrantahue-
sos egiteko asmoa baitu. «Ho-
netarako prestatzen hasita,
aprobetxatu eta proba hori

egin nahiko nuke. Lehen ere bi-
zikletan ibili izan naiz eta las-
terketa luzeak egin izan ditut».
Ormaetxeak, oraingoz, ez du
kirolarekin lotutako helburu
berezirik.

Beste baterako gorde

Ormaetxeak apustua egiteko
burnizko egitura egin zuen, eta
hura nonbait bistan uzteko as-
moa dauka: «Baliteke baten
bat noizbait animatzea eta hor
egongo da beste baterako. Egi-
tura hau molda daiteke, solde-
atzeko aukera baitu, eta kiloak
jarri nahiz kendu ere egin dai-
tezke. Hori bai, fisikoki antze-
koaizan beharko du, neure biz-
karra baino handixeagoa sar-
tzeko tamainakoa egin nueny.

ALTZO » GIZARTEA

Jubilatu Eguna dantzen inguruan ospatu zuten

Erredakzioa » Jubilatu Eguna ospatu zuten Al-
tzon herenegun. Bazkaria izan zuten bertan, eta
Mafiukorta bertsolariarekin izan ziren. Irudian,
udaletxeko alkate eta zinegotziarekin daude he-

rriko jubilatuak; gaur egungo Altzo gutxinaka-
gutxinaka eraiki dutenak. Artea dantza taldeko-
ek meza ondoren dantzak eskaini zizkieten. Ha-
lere, bazkarian ere dantzatu zuten. Hirza

GIPUZKOAKO BERTSOLARI TXAPELKETA »

Agirre finalerdietan
ariko da lehena eginik

Bixente Gorostidik ez zuen pasatzea lortu

ERREDAKZIOA

Gipuzkoako Bertsolari Txa-
pelketan aritu da Amaia Agi-
rre, Eibarren zehazki, eta ber-
tan lehen postua eskuratu
zuen. Iker Zubeldia bigarren
sailkatu zen. Zelaiak, Xamoak
eta Agirreazaldegik ere auke-
ra handiak dituzte hurrengo
fasera salto egiteko. «Saio po-
litay, beraz, Eibarkoa; polita
eta, batik bat, esanahi handi-
koa, adituen arabera. Bertso-
laritzari eta txapelketari buruz
«gauza asko esan zuen saio-
ak: esperientziaren balioa,
gaztetasunaren freskotasuna
eta gorabeherak, umorearen
indarra...».

Zumaian, Bixente Gorostidi
aritu zen, baina finalerdietan
ez da ariko, azkena geratu bai-
tzen saioan eta puntuka ezin-
go du parte hartu ere. Sarrie-
girentzat izan zen hurrengo
faserako txartela. Aurreneko
bien puntuazioa, Sarriegina
nahiz Mantxirena, «oso altua
izan den sentsazioa nagusitu
da zaleengany. Egiari zor,
«saio hobea espero zeny.

Datorren igandean Tolosa-
ko Usabal kiroldegian Aitor
Mendiluze ariko da, 17:00eta-
tik aurrera, azken final-laur-
denean. Bertan, Jon Maia ere
ariko da. Bestalde, Unai Mu-
fioak aukera handiak ditu fi-
nalerdietan sartzeko.

ALEGIA »

Azaroaren 9an,
bertso afaria
antolatu dute

Martxan dabiltza Zazpi asto-
ren gainean bertso eskolako-
ak. Azaroaren 9an bertso
afaria antolatu dute Intxurre
elkartean 21:00etan. 15 euro
kostako da eta bertsolariak
Ifiigo Izagirre eta Julen Zulai-
ka izango dira. Etxeberria-
nen, Ixkifian, Hilarionen,
Arruenen, Kafen, Jubilatue-
nean edo elkartean bertan
eman daiteke izena. Azaroa-
ren 6an bukatzen daizena
emateko epea.

AMEZKETA »

AMEZKETA »

1957. urtean
jaiotakoen kinto
bazkaria

Amezketan 1957. urtean
jaiotakoen kinto bazkaria
egingo dute datorren larun-
batean, azaroaren 3an, hain
zuzen. Bazkaria Txindoki ja-
tetxean izango litzateke. Ber-
tara joan nahi duenak hona-
ko telefono zenbakietara dei
dezake: 943 6543 17 edo 943
65 31 97. Antolatzaileek etzi
baino lehen izena ematea es-
kertuko lukete. Beraz, urte
hartan jaiotakoak «anima
daitezela bazkariray.

Sardina-jaterako txartelak salgai daude

Amezketako Kultur Astearen baitan sardina-jatea Ugarten izan-
go da azaroaren 10ean iluntze partean. Sardina-jaterako txarte-
lak salgai daude, jada, herriko tabernetan. Txartel bakoitzak 10
euro balio du. Azaroaren 4ra arte izango dira salgai. «Beraz, era-
bakia hartua baduzue, ez egon zain, eta erosi txartelay.

OREXA » KULTURA

Bigarren astean sartu
da ‘Hamabostaldi
Kulturala 2007’

Antzerki-lanek, ikus-entzunezkoak, herri afari irlandarrak
eta musikak emango die amaiera kultur jardunaldiei

ASIER IMAZ

Ortzadarraren goikaldera iritsi
da Orexako Hamabostaldi Kul-
turala 2007. Aurtengo jardu-
naldiek ordea, iraupenean soi-
lik izango dute maldan behera-
koa.

Igo eta atzean utzitako bide-
ari begiratuz gero, ortziko zu-
bian ikus daitezkeen adina ko-
lore janzteko aukera izan da

Xapre eta Zarra trikitilariak herenegun Orexako Hamabostaldi Kulturalean. wirza

Orexako kultur ekitaldi ezber-
dinetan. Horren erakusle, ar-
tzai eta segaren inguruko hi-
tzaldiak, talo egitea, afari-me-
rienda, ibilaldia eta Niko
Etxarten Rock and Rolla izan
dira.

Ekitaldi hauek, ordea, oinak
lurrean dituenak soilik antola-
tu ditzake, izerdia eskatzen bai-
tu lan horrek. Herritarrek be-
raz, zerutiar koloreak lurrera

jeitsi dituzte eta hemendik au-
rrerakoan ere, Orexa bertan
burutuko dituzte euskal kultu-
rarekin loturiko ekitaldiak.

Herri afaria eta Irlanda

Bi eguneko atsedenaldiaren
ondoren, Kultur Hamabostal-
dia antzerkiaren eskutik itzuli-
ko da. Bihar, Henry Bengoa In-
ventarium antzerki-lana ikus-

EGITARAUA »

URRIAK 31, BIHAR
22:30ean. Henry Bengoa
Inventarium antzerki-lana.

AZAROAK 1, ETZI
16:30ean. /naxitoren
Ametsak antzezlana
haurrentzat.
Ondoren. Merienda.

AZAROAK 2, OSTIRALA
21:30ean. Apaizac Obeto
ikus-entzunezkoa. Jon Maia
espediziokideak aurkeztuko
du ekitaldia.

AZAROAK 3, LARUNBATA
21:00ean. Herri afari
irlandarra. Turlach taldearen
emanaldiaz alaiturik. Hauek
musika irlandarra joko dute.
Ondoren. DJ Bull-en
emanaldia goizaldera arte.

teko aukera egongo da
22:30ean. Etzi berriz, haurrek
Inaxitoren Ametsak zeintzuk
diren jakiteko aukera izango
dute 16:30ean. Ondoren me-
rienda egingo dute.

Azaroaren 2an, ostiralean,
Apaizac Obeto ikus-entzunez-
koa aurkeztuko du Jon Maia
bertsolari eta espediziokideak
21:30ean. Azken egunean, hau
da, hilaren 3an, Irlandar ukitu-
ko gauaz gozatuko dute Orexan
biltzen direnek. Lehenik,
21:00etan, herri afari irlanda-
rra ospatuko dute. Turlach tal-
dearen emanaldiaz alaiturik.
Aipatu behar da, talde honek
musika irlandarra jotzen due-
la. Azkenik, gaua eta goizaldea
lotuko ditu DJ Bull-ek bere
emanaldiarekin. Bull-en ispira-
zioak emango dio beraz amaie-
ra aurtengo Orexako Hama-
bostaldi Kulturalari.

IBARRA » POLITIKA

Ohiko Bilkura egingo
dute gaur, udaletxean

A.IMAZ

Ohiko Bilkura egingo dute
gaur 18:00etan Ibarrako uda-
letxean. Eguneko gai zerrenda
10 puntuk osatuko dute eta
bertara, Udala osatu edo opo-
sizioan aurkitzen diren alder-
dietako kideak daude deituta.

ANV-EAE legez kanpo aur-
kitzen da Ibarran, Espainiako
Alderdien Legea aplikatu zi-
tzaiolako maiatzeko hautes-
kundeetan. Hala eta guztiz
ere, plenora agertzeko deial-
dia zabaldu dute, «egungo

Udala salatzeko» helburuare-
kin. Bilkurako gaiei dagokie-
nez, besteak beste, bigarren
puntuan alkate dekretuak
agertzen dira. Seigarren pun-
tuan, Udal ordezkariak izen-
datzea kide anitzeko organoe-
tarako. Zortzigarrenean, 28
kanalarekin hitzarmena es-
kualdeko euskarazko telebis-
ta finantzatzeko. Bederatziga-
rren puntuan, genero indar-
keriari buruzko instituzio ai-
torpena eta azken puntuan
galde-eskariak egiteko auke-
raegongo da.

ERREMONTEA »

Altuna l.ak hirukoa
osatuz jokatuko du

A.IMAZ

Imanol Altunak hilaren lean,
ostegunean, Hernaniko Gala-
rretan partidu berezia jokatu-
ko du Ezkurra eta Eizagirreren
aurka. Amezketarrak, Bitoria
eta Etxeberria Il.arekin hirukoa
osatuko du. Erremonte jaialdia
16:00etan hasiko da eta Altuna
Laren partidua bigarrena izan-
go da. Asteburuari dagokio-
nez, Altuna I.ak, Bereziartua
eta Urrutiaren aurka garaipen
estua lortu zuen Auzmendire-
kin batera Galarretan. 40-39 ko

Imanol Altuna, Altuna l.a. nirza

emaitza izan zen horren leku-
ko. Zeberio Il.ak bere aldetik,
40-37 galdu zuen Huarten (Na-
farroa).

HEZKUNTZA »

Bigarren
Hezkuntzako
graduatua

Bigarren Hezkuntzako gra-
duatu titulua lortzeko proba
libreen bitartez, azaroaren
16a baino lehen egin behar-
ko da matrikula. Betebeha-
rren artean, azterketa egune-
an 18 urte izatea, irakaskun-
tza ofizialetan matrikulaturik
ez egotea eta Elkarte Autono-
mo honetan bizitzea aurki-
tzen dira. Argibide gehiago
nahi dituenak, 943 67 26 60
telefono zenbakira deitu be-
harko du. Azterketa eguna
berriz, abenduaren 12a izan-
goda.

TOLOSA »

‘Gizakia eta
erlea’ aztergai
azaroaren 9an

Tolosako Helduen Hezkun-
tzan (EPA), azaroaren 9an
erleen eta gizakiaren arteko
harremanak izango dira hiz-
pide, Gizakia eta erlealelo-
pean burutuko den hitzal-
dian. Ekitaldia 15:00etatik
17:00etara burutuko da eta
Luis Mari Intza izango da hiz-
laria.

IBARRA »

Emakumeei
zuzenduriko
paleta ikastaroa

2007-2008 ikasturte hone-
tan, Ibarran 25 urtetik gorako
emakumeei zuzenduriko pa-
leta ikastaroa burutu nahi
dute. Astean behin emango
dituzte saioak Ibarrako kirol-
degiko Belabieta pilotale-
kuan. Ordu eta erdiko saioak
izango dira eta astelehene-
tan burutuko dira arratsalde-
ko 17:00etatik 20:00etara bi-
tartean. Paleta ikastaroan
izena emateko epea azaroa-
ren 5ean amaituko da. Izena
Ibarrako kiroldegian eman
beharko da.

AMEZKETA »

Jubilatuei
zuzendutako
hitzaldiak

Azaroan Amezketako Udalak
eta Kutxak jubilatuei zuzen-
dutako hitzaldiak antolatu
dituzte. Lehena Ergonen aza-
roaren 5ean egingo da,
18:00etan. Bertan kontsu-
moa izango da gai nagusia.

LEITZA » PILOTA

Titin lll.aren aurka
jokatuko du Barriolak
igandean, Eibarren

Bere jokoa emanez gero Abel Barriolak irabazi beharko
lukeela azaldu du Julian Iparragirre pilotan adituak

NAIARA GARZIA

Herenegun Abel Barriolak Oi-
natz Bengoetxeari alde handia-
rekin irabazi ondoren, ligaxka-
ko lehenengo norgehiagoka Ti-
tin Ill.aren aurka jokatuko du,
datorren igandean, Eibarko
Astelena Pilotalekuan,
17:00etan.

Julian Iparragirre pilotan
adituak igandeko partida «oso
interesgarria» izandu zela
adierazi du. «Bi pilotariak lei-
tzarrak izatean ikusmin ikara-
garria zegoen. Borroka gehia-
go espero nuen, baina buruz
burukoak horrela izaten dira
askotany. Iparragirreren ustez
2 pilotariak oso ongi hasi ziren.
«Hasieran tanto gogorrak egin
zituzten, 7-5ean erritmo hori
hautsi egin zen eta Abelek alde
egin zueny.

Igandean, izterreko minez
kexatu zen Barriola. «Fisikoki
ongi nago, baina binaka jokatu
nuen azkeneko partidan mina
sentitu nueny, dio Abel Barrio-
lak. Orain arte ez duela arazo-
rik izan gehitu du pilotariak.
Igandean, ordea, ziztada senti-
tu zuen beroketak egiten ari
zela.

Datorren igandean Eibarren

JOXE ANTONIO OLAETXEA » ABEL BARRIOLAREN BOTILLEROA

Titin Ill.aren aurka jokatuko
duen norgehiagokaren ingu-
ruan, «oso partida interesga-
rriay izanen dela azaldu du Ju-
lian Iparragirrek. «Titinek az-
keneko partidan joko ona
erakutsi du, aise irabazi du,
baina bakoitzak bere jokoa
emanez gero, Barriolak irabazi

b -
2006an Olaizolaren aurka jokatzeko materiala hautatu ondoren. m.s.

beharko lukeela uste duty. Gai-
nera herenegungoa aurten
Abel Barriolak jokatzen duen
lau t'erdiko lehenengo nor-
gehiagoka izan zela ere azpi-
marratu du Iparragirrek. «Le-
henengoa ez da erraza izaten.
Ligaxkan Barriola lasaiago
egonen dela pentsatzen duty.

«Ligaxkan 4 pilotari onenak lehiatuko
dira, eta hor ez da partida errazik»

Herenegun Abel Barriolak Oi-
natz Bengoetxeari irabazi on-
doren, datorren asteburutik
aurrera ligaxka jokatuko du
Barriolak. Jose Antonio Olae-
txea (Leitza, 1961) Abel Barrio-
laren jokoaren inguruan min-
tzatu da.

Barriolak Titinen aurka joka-
tuko du igandean. Bengoe-
txeari bezain erraz irabaziko
al dio?

Erraz ez. Itxaropena beti dago,
baina nire ustez ez da partida
erraza izanen. Larunbatean Ti-
tinek ere maila handia eman
zuen. Ligaxkan 4 pilotari one-
nak lehiatuko dira, eta hor ez

da partida errazik, ezta igan-
dekoa ere.

Igandeko norgehiagokan iz-
terreko minaz kexatu zen
Abel.

Pixka bat kezkatuta egotea
normala da, atzo goizean me-
dikutara joan beharra zen, eta
normala da lau t'erdiko txapel-
ketaren barruan 100%ean
egon nahi izatea.
Entrenamenduetan eraginik
izanen al du aste honetan iz-
terreko min horrek?

Hankeko mina dela eta, entre-
namendu handirik ez du egi-
nen aste honetan zehar, behin-
tzat.

Bestela fisikoki oso ongi
dago, ez?

Bai, joko maila onarekin, afizio-
arekin ere 0so ongi eta itxaro-
pen handiarekin, zerbait ona
egiteko esperantzarekin. «

N. GARZIA

Mikel Olazabal aresoarrak
aise irabazi zion herenegun
Arizmendi bere aurkariari,
22-6ko emaitzarekin. Pilotari
aresoarra bigarren mailako
lau t'erdiko final-laurdeneta-
rako sailkatu zen, beraz. Ola-
zabalek azaldu duenez, parti-
da zehatz-mehatz noiz izanen
den oraindik ez badaki ere,
Diaz pilotariaren aurka joka-
tuko du. «Oso pilotari bizia da,
eta asko sakatzen du. Partida
zaila izanen da niretzaty», dio
Olazabalek.

Igandekoa Mikel Olazaba-
lek jokatzen zuen lau t'erdiko
lehenengo partida izan zen.
«Profesionaletan ere lau t'er-
dian jokatzen dudan lehenen-
go norgehiagoka izan da, eta
ez nuen pentsatzen aurkariari

ARESO » BIGARREN MAILAKO LAU T'ERDIA

Olazabalek aise irabazi
dio Arizmendi pilotariari

Lau t'erdiko final-laurdenetarako sailkatu
da, eta Diazen aurka jokatuko du hurrengoa

Mikel Olazabal. n. carzia

horrelako aldearekin irabazi-
ko nioniky, dio aresoarrak.
«Sakearekin 10 tanto atera
nizkion, berak ez zuen ongi jo-
katu. Nik esango nuke nik ira-
bazi beharrean, berak galdu
egin zuelay.

LEITZA » FUTBOLA

N. GARZIA

Joan den asteburuan Aurre-
rak San Jorge taldearen aurka
jokatutako norgehiagokan
beste 3 puntu eskuratu ditu
Leitzako taldeak, 1-0 irabazi
ondoren.

Jose Luis Arrizurieta Aurre-
rako entrenatzaileak azaldu
duenez, «partida gogorra izan
zeny. Unai Olanok lehenengo
zatian gola sartu ondoren, bi-

Aurrerak beste 3 puntu
lortu ditu asteburuan

Datorren igandean llunberri taldearen aurka
lehiatuko dira leitzarrak, Arkixkil zelaian

garren zatian baloia aurka-
riek «gehiagoy» ibili zutela
adierazi du Arrizurietak.

Datorren asteburuan Illun-
berri taldearen aurka lehiatu-
ko dira leitzarrak. «Joan den
denboraldian gurekin batera
igo zireny, dio Jose Luis Arri-
zurietak. «Teknikoki ez dira
gu baino hobeak, antzekoak
direla esanen nuke, baina
gero partidan zer egiten du-
gun ikusi egin behar day.

X TOLOSALDEKO
HITZA.INFO

Zeuk idatzi. Zure herriko
albiste baten berri eman
nahi baduzu, sartu gure
webgunean eta Zeuk idatzi
atalean hori egiteko aukera
izango duzu.

iragarki laburrak »

SALGAI

Etxebizitza. Diseinuko pisua
Lizartzan 110 m2,
belarditxoarekin. 38.000.000.
Egurra. Sutarako pago egur
lehorra salgai. Etxera
entregatzen da. 615 75 57 62.
Pottokak eta traktorea.
Pottoka kalifikatuak eta diru-
laguntzarekin, eta traktorea
Agria 9.900, egoera onean.
692 16 61 80 / 692 54 49 36.

onsias

Martin J. Iraola 2 - behea

TOLOSA - 943 67 24 48

* Ingelesa
First Certificate, advanced,
Proficiency bezalako azterketa
ofizialetarako prestakuntza.
« Frantsesa, arabiera, italiera

Maila guztiak + Gaituriko irakasleak

« Errefortzu eskolak

Zientziak eta letrak *adin guztiak

Eguneroko jarraipena *talde

murriztuak

Tolosan, Berrobin eta Berastegin
ematen ditugu klaseak.

HITZA-KO BEZEROEN ARRETA ZENBAKIA

902 82 0201

EGURALDIA 2 o EGURALDIA O | eatamaak aritzeko, hrpicedun et )
A ko HITZAk
metsetarako

Anoeta. Sendabelar
ikastaroa antolatu dute
Anoetan. |zen-ematea,
udaletxean (943 651200)
edota kiroldegian (943
651333) 30 euro
ordainduta.

Amezketa. Azaroaren 3an,
1957an jaiotakoek kinto
bazkaria ospatuko dute
Amezketan, Txindoki
Jatetxean 14:00etan. Izena
943 654317 eta 943
653197 telefono zenbakira
deituz eman behar da.
Elduain. Edadeko
pertsonen segurtasuna
hitzaldia emango du Igor
Marcosek 15:30ean
Elduaingo Larte kultur
etxean.

Alegia. Zazpi astoren
gainean bertso eskolak
bertso afaria antolatu du
azaroaren 9an Intxurre
elkartean Ifiigo Izagirre eta
Julen Zulaikarekin. Izen-
ematea, Etxeberrian,
Ixkifian, Hilarion, Arruenen,
Kafe, Intxurre elkartean edo
Jubilatuenean 15 eurotan.
Tolosa. Mendia eta naturaz
argazki lehiaketa antolatu du
Oargi mendi elkarteak.
Argazkiak Karlis argazki
dendan entregatu behar dira
hilaren 15erako. Sari
ederrak izango dira
irabazleentzat.

Tolosa. Tolosa CFn jokatu
zuten beteranoekin talde bat
osatu nahi dute. Parte hartu
nahi dutenek ostegunetan

LITERATURA » LEA-ARTIBAI ETA MUTRIKUKO HITZAk eskualde hartako hamar
idazle eta hiru marrazkilarirekin elkarlanean egindako liburua aurkeztu du gaur

VAR ATIG

Eskualdeko hamar idazlek eta hiru marrazkilarik hartu dute parte Ametsetarako Hitzak liburuan. wmza

ERREDAKZIOA

ultur bizitzako eragile
Kizate aldera eta egoera

ekonomikoari buelta
eman aldera» LEA-ARTIBAI ETA
Murtrikuko HiTzAK ekimen berria
antolatu du.

Hain zuzen, Ametsetarako
hitzak liburua aurkeztuko dute
gaur, 19:00etan, Markina-Xe-
meingo Esperantza eraikineko
Enpresa Aretoan. LEA- ARTIBAI

ETA MUTRIKUKO HITZA egunka-
riak eskualdeko idazle eta ma-
rrazkilariekin elkarlanean
egindakoipuinliburuada, 6-10
urtekoentzat. Hamar idazle eta
hiru marrazkilarik parte hartu
dute: marrazkilarion komikiak
Hirzan publikatzen dira, igande
batzuetan.

Liburua egiteko arrazoi bat
baino gehiago eduki du egun-
kariak. «Batetik egoera ekono-
mikoari buelta emateko 2007

urtean antolatu diren ekime-
nen artean, bat da Ametsetara-
ko Hitzak liburuay, azaldu du
egunkariko zuzendari Lore
Bengoetxeak. Baina hori baka-
rrik ez. «Hirza bera, egunkaria
izateaz aparte, Lea-Artibai eta
Mutrikuko kultur bizitzako era-
gile izatea nahiko genuke.
Egunkaria egiten da euskara-
ren normalizaziorako tresna
eraginkorra delako, baina bes-
te hainbat gauza ere egin dai-

tezke. Idazle eta marrazkilari
onak edukita, guztiak liburu
baten inguruan batzea ideia
ona iruditu zitzaiguny.

Protagonisten arrazoiak

Ametsetarako hitzak ipuin li-
burua aurrera ateratzeko be-
harra egin duten idazle eta ma-
rrazkilariek eurentzako parte
hartzeko arrazoiak zeintzuk
izan diren azaldu zuten bere
sasoian. Yolanda Arrietak, esa-
te baterako, inguruko kideekin
beharra egiteko zeukan «auke-
ray azpimarratu zuen.

Miren Agur Meabek hurren-
goa zioen: «Geure hitzak Hirza-
ri emateko txanda da».

«Ipuin bat idatzita, ahal ba-
dut lagundu, ondoy, esan zuen
Yolanda Larreategi markina-
rrak bere aldetik.

Joxemari Urteagak «kolore-
tan irakurtzen saiatzea» ondo
legokeela zioen, eta Leire Bil-
baok, «herrietako kazetaritzay
lantzen duela egunkariak. Txili
Lauzirikak bere aldetik, galde-
ra bat bota zuen: «HitzA gabe,
nolako bizitza genuke?».

Arrazoiak arrazoi, guztiek la-
gundu dute Ametsetarako hi-
tzak egiten. Hasierako ametsa
egi bihurtzen.

20:00etan Usabal
kiroldegian azaldu behar
dute.

ERAKUSKETAK

Tolosa. Maria Cristina
Gonzalezen oleoak daude
ikusgai Lanbroa tabernan
azaroaren 3ra arte.
Upelategiak, paisaiak...
askotarikoak dira gaiari
dagokionez.

Tolosa. Ipuinartean Il Ereite
elkarte multikulturalaren
erakusketa Aranburu
Jauregian.

GUARDIAKO FARMAZIAK

Gaur

Tolosa. Tolosa, M.I. Kale Nagusia, 7.
943 654610.

Irurtzun. Mutiloa, A.M. San Martin, 5.
112.

» HITZAK ez du bere gain hartzen

egunkarian adierazitako esanen eta

iritzien erantzukizunik.

AGURRAK »

URTE ASKOAN
Atzo 18 urte, aurrera goazela
gu ere bai. Muxu bat
Villabonako familiaren partetik.

URTE ASKOAN
Nora (Anoeta). Gaur 5 urte.
Zorionak poxpolin, mari
sorgin, etxekoen partetik.

}

>

ZORIONAK!

Zorionak ta urte askoan luzatzen diogu Ifiigori maiz urrutian egon tamalez lekuz urruti zure gurasoak arrebak

kofiadu ta ilobengandik gure oroitzapenean zaude beti, ta gaur bereziki zure urteak betetzean maitasun sutsuaren

bidetik ta agur ta ohore dezazula. Muxu handi bat eta besarkada bat.

1 Ureé!
~raskoan!

Mesedez,
ekarri argazkia
bi egun
lehenago.
Mila esker.

hitza

agurren
tartea

Urtebetetzeak,
urrezko ezteiak,
ezkontzak,
jaioberriak...




